
Á fundi félagsmálanefndar Ísafjarðarbæjar þann 23. janúar s.l. var eftirfarandi bókun gerð:

2017020032 - Frumvörp og þingsályktunartillögur til umsagnar 2017

Lagðir fram tveir tölvupóstar Sigrúnar Helgu Sigurjónsdóttur, f.h. nefndasviðs Alþingis, 
dagsettir 18. desember sl., þar sem Ísafjarðarbæ eru send til umsagnar tvö lagafrumvörp. 
Annars vegar frumvarp til laga um þjónustu við fatlað fólk með miklar stuðningsþarfir, 26. 
mál, og hins vegar frumvarp til laga um félagsþjónustu sveitarfélaga (samningur Sþ um 
réttindi fatlaðsfólks, stjórnsýsla oghúsnæðismál), 27. mál.
Einnig lagður fram tölvupóstur Tryggva Þórhallssonar f.h. Sambands íslenskra sveitarfélaga, 
dagsettur 4. janúar sl., þar sem kallað er eftir viðbrögðum sveitarfélaganna viðþeim 
breytingum sem orðið hafa á frumvörpunum.

Velferðarnefnd Ísafjarðarbæjar fagnar því að nú hilli undir að frumvörp til laga um þjónustu 
við fatlað fólk með miklar stuðningsþarfir (26. mál) og breytingu á lögum um félagsþjónustu 
sveitarfélaga, nr. 40/1991, með síðari breytingum (27. mál) verði samþykkt.
Velferðarnefnd villþó gera athugasemdir við frumvörpin.
Í  fyrsta lagi er gerð athugasemd við tillögu um akstursþjónustu. Nefndin telur skilgreiningar á 
ábyrgðarsviði ríkis og sveitarfélaga óskýrar ífrumvarpinu og jafnframt telur nefndin að 
kostnaðarmat hefði þurft að liggja fyrir við umfjöllun um akstursþjónustu í frumvarpinu.
Í  öðru lagi telur velferðarnefnd að kostnaðarhlutdeild ríkisins í gerðum NPA-samningum 
þurfi að vera að lágmarki 30%.
Íþriðja lagi vill nefndin leggja áherslu á að grannt sé fylgst með áhrifum væntanlegra 
lagabreytinga á fjárhag og stjórnsýslu sveitarfélaga.
Vinna við reglugerðir sem varða framangreind frumvörp stendur yfir og vill nefndin taka 

fram að gera verði ráð fyrir aðlögunartíma vegna innleiðingar.

Þetta tilkynnist hér með.

